
AXLOQIY TAFAKKUR VA 
AXLOQIY QAROR QABUL 

QILISH KOMPETENSIYASI 
TUSHUNCHASINING 

PEDAGOGIK-PSIXOLOGIK 
MOHIYATI

Temirova Oydina Muhiddinova
Namangan davlat universiteti mustaqil tadqiqotchisi

Annotatsiya: Ushbu maqolada axloqiy tafakkur va axloqiy qaror qabul qilish kompetensiyasini rivojlantirishning meto
dologik asoslari konstruktivistik yondashuv, axloqiy rivojlanish nazariyalari, reflektiv pedagogika, kompetensiyaviy ta’lim 
modeli hamda sun’iy intellektga tayangan reflektiv tahlil integratsiyasi orqali shakllantirish masalalari yoritiladi. Shu
ningdek, g‘ayrioddiy fikrlashni rivojlantirish, noodatiy usul va yondashuvlar orqali xulosalar chiqarishning samarali yo‘llari 
haqida fikr yuritiladi.

Kalit so‘zlar: axloqiy tafakkur, qaror qabul qilish, kompetensiya, reflektiv yondashuv, noodatiy fikrlash.
Abstract: This article discusses the methodological foundations for developing moral thinking and moral decision-making 
competence through the integration of constructivist approaches, theories of moral development, reflective pedagogy, the 
competency-based education model, and artificial intelligence–based reflective analysis. The study examines effective 
methods of fostering unconventional thinking, non-standard approaches, and innovative ways of drawing conclusions 
within the framework of moral cognition and responsible decision-making.

Key words: moral thinking, decision-making, competence, reflective approach, unconventional thinking.
Аннотация: В статье рассматриваются методологические основы развития нравственного мышления и компе-
тенции принятия нравственных решений через интеграцию конструктивистского подхода, теорий нравственного 
развития, рефлексивной педагогики, компетентностной модели образования, а также рефлексивного анализа, 
основанного на искусственном интеллекте. Анализируются эффективные способы формирования нестандарт-
ного мышления, оригинальных методов и путей выработки выводов в процессе нравственного осмысления и 
ответственного выбора.

Ключевые слова: нравственное мышление, принятие решений, компетенция, рефлексивный подход, нестан-
дартное мышление.

KIRISH
Globallashuv, raqamli axborot oqimi va ijtimoiy o‘zgarishlar sharoitida yoshlarning axloqiy qaror qabul 

qilish kompetensiyasini rivojlantirish zamonaviy ta’limning ustuvor vazifalaridan biri hisoblanadi. An’anaviy 
axloqiy tarbiya metodlari ko‘proq tayyor qoidalarni o‘rgatishga asoslangan bo‘lib, o‘quvchilarning murakkab 
hayotiy vaziyatlarda mustaqil axloqiy tanlov qilish ko‘nikmalarini yetarlicha shakllantirmaydi. Zamonaviy jami-
yatda global axborot oqimining kuchayishi, raqamli texnologiyalar rivoji va ijtimoiy munosabatlarning murak-
kablashuvi yosh avloddan nafaqat bilimga ega bo‘lishni, balki axloqiy qaror qabul qilish kompetensiyasini ham 
talab etmoqda [1]. 

Ayniqsa, yuqori sinf o‘quvchilari hayotiy vaziyatlarda murakkab axloqiy tanlovlarga duch keladigan yosh 
bosqichida bo‘lib, ularda mustaqil fikrlash, qadriyatlar muvozanatini topish va mas’uliyatli qaror qabul qilish 
ko‘nikmalarini shakllantirish muhim pedagogik vazifaga aylanmoqda. An’anaviy tarbiya metodlari ko‘pincha 
axloqiy qoidalarni tushuntirishga qaratilgan bo‘lsa-da, real hayotiy vaziyatlarda qaror qabul qilishni rivojlanti-
rishga yetarli darajada xizmat qilmaydi. Shu sababli ta’lim jarayoniga muammoli vaziyatlar, xususan, axloqiy 
dilemmalar asosida reflektiv fikrlashni rivojlantiruvchi innovatsion texnologiyalarni joriy etish zarurati ortib 
bormoqda. 

MAVZUGA OID ADABIYOTLAR SHARHI
Axloqiy rivojlanish va axloqiy qaror qabul qilish masalalari xorijiy ilmiy adabiyotlarda keng tadqiq etilgan. 

J. Piaget, L. Kohlberg, J. Dewey kabi olimlar axloqiy tafakkur bosqichlari, moral reasoning hamda muammoli 
ta’lim nazariyalarini ishlab chiqib, axloqiy dilemma metodikasining nazariy asoslarini yaratganlar.

Axloqiy tafakkur muammosi Sharq va G‘arb falsafasida qadimdan o‘rganilgan. Sharq mutafakkirlari, 
xususan, Abu Nasr Forobiy insonning komillikka erishishida aql va fazilat uyg‘unligini asoslab bergan. Uning 
“fozil jamiyat” konsepsiyasida qaror qabul qilish jarayoni axloqiy me’yorlar bilan uzviy bog‘liq holda talqin 
qilinadi [2]. 

TADQIQOT METODOLOGIYASI
Axloqiy tafakkur va axloqiy qaror qabul qilish kompetensiyasini o‘rganish ko‘p qirrali fenomen bo‘lib, turli 

metodologik paradigmalar integratsiyasini talab qiladi. Mazkur tadqiqotda ilmiy metodologiya konstruktivistik, 
pragmatik va qisman pozitivistik paradigmalar sintezi asosida shakllantirilgan [3]. Konstruktivistik yondashuvga 
ko‘ra, bilimlar tayyor shaklda berilmaydi, balki shaxs tomonidan ijtimoiy tajriba va refleksiya orqali shakllan-
tiriladi. 

Axloqiy tafakkur ham o‘quvchilarning real vaziyatlarni tahlil qilish jarayonida faol ravishda quriladigan 
kognitiv jarayondir. Piagetning kognitiv rivojlanish nazariyasi va Vygotskiyning ijtimoiy konstruktivizm yondashu
vi ushbu paradigmaning asosini tashkil etadi. Axloqiy dilemma metodikasi konstruktivistik paradigmaga mos 
keladi, chunki u o‘quvchini turli nuqtai nazarlarni tahlil qilishga va mustaqil axloqiy pozitsiya ishlab chiqishga 
undaydi. Bu jarayonda bilimlar dialog, refleksiya va ijtimoiy muloqot orqali shakllanadi. 

TAHLIL VA NATIJALAR
Zamonaviy ta’lim paradigmasi doirasida shaxsning rivojlanishi faqat bilimlarni o‘zlashtirish bilan chek-

lanmay, balki murakkab ijtimoiy va axloqiy vaziyatlarda ongli hamda mas’uliyatli qaror qabul qilish qobiliyatini 
shakllantirishni ham o‘z ichiga oladi. Axloqiy tafakkur va axloqiy qaror qabul qilish kompetensiyasi kompeten-
siyaviy ta’lim modelining markaziy elementlaridan biri sifatida qaralmoqda. Global ijtimoiy transformatsiyalar 
va raqamli muhitning kengayishi yoshlarning axloqiy tanlovlarini murakkablashtirib, pedagogik yondashuvlarni 
qayta ko‘rib chiqishni talab qilmoqda. Pedagogik-psixologik tadqiqotlarda axloqiy tafakkur shaxsning axloqiy 
muammolarni anglash, alternativ qaror variantlarini tahlil qilish hamda qadriyatlar tizimi asosida qaror ishlab 
chiqish jarayoni sifatida ta’riflanadi. 

Piagetning kognitiv rivojlanish nazariyasiga ko‘ra, axloqiy fikrlash tashqi nazoratga asoslangan bosqichdan 
ichki prinsiplar asosida qaror qilish darajasiga evolyutsiya qiladi [4]. Ushbu konsepsiya keyinchalik Kohlberg 
tomonidan rivojlantirilib, axloqiy rivojlanishning pre-konvensional, konvensional va post-konvensional bosqich
larini o‘z ichiga olgan model sifatida taqdim etilgan [5].

Kohlberg nazariyasida axloqiy dilemma metodikasi shaxsning axloqiy fikrlash darajasini aniqlash va rivoj
lantirishning samarali vositasi sifatida ko‘rib chiqiladi. Axloqiy qaror qabul qilish kompetensiyasi integrativ 
konstruksiya bo‘lib, u kognitiv, emotsional va ijtimoiy omillarning o‘zaro ta’siri natijasida shakllanadi. Restning 
to‘rt komponentli modeli axloqiy qaror jarayonini moral sensitivity, moral judgment, moral motivation va moral 
character bosqichlari orqali izohlaydi [6]. Ushbu yondashuv shaxsning qaror qabul qilishida nafaqat mantiqiy 
tahlil, balki empatiya va motivatsiya ham muhim rol o‘ynashini ko‘rsatadi. Gilligan esa axloqiy qaror qabul 
qilishda g‘amxo‘rlik va munosabatlar etikasi muhim ekanligini ta’kidlab, Kohlberg modeliga gender va ijtimoiy 
kontekst nuqtai nazaridan muqobil yondashuvni taklif etgan [7]. 

Pedagogik jihatdan axloqiy tafakkurni rivojlantirish reflektiv o‘qitish yondashuvlari bilan chambarchas 
bog‘liqdir. Deweyning tajribaviy ta’lim nazariyasida o‘quvchilar real hayotiy muammolarni hal qilish orqali 
chuqur o‘rganishga erishishi ta’kidlanadi [8]. Axloqiy dilemma metodikasi aynan shu tamoyilga asoslanib, o‘quv
chilarni qarama-qarshi qadriyatlar o‘rtasida tanlov qilishga undaydi va ularning tanqidiy fikrlash hamda reflektiv 
tahlil ko‘nikmalarini rivojlantiradi. Yuqori sinf o‘quvchilari shaxsiy identitet shakllanishining muhim bosqichida 
bo‘lganligi sababli, axloqiy tafakkur va qaror qabul qilish kompetensiyasini rivojlantirish ayniqsa muhimdir. 
Ushbu yosh davrida tengdoshlar ta’siri, ijtimoiy normativ bosim va individual qadriyatlar tizimi faol shakllanadi, 
bu esa reflektiv pedagogik yondashuvlarni qo‘llashni talab qiladi. Zamonaviy tadqiqotlar reflektiv muhokama 
va muammoli vaziyatlarga asoslangan o‘qitish metodlari o‘quvchilarning yuqori darajadagi moral reasoning 
kompetensiyalarini rivojlantirishda samarali ekanligini ko‘rsatmoqda. 

So‘nggi yillarda ta’lim jarayonida sun’iy intellekt texnologiyalarining qo‘llanilishi reflektiv o‘rganish jarayon-
larini yangi bosqichga olib chiqdi. Luckinning yondashuvi o‘quvchilarning yozma yoki og‘zaki javoblarini tahlil 

qilish orqali argument tuzilishi, empatiya darajasi va refleksiya chuqurligini aniqlash imkonini beradi [9]. Biroq 
pedagogik etikaga ko‘ra, sun’iy intellekt baholash vositasi sifatida emas, balki reflektiv jarayonni qo‘llab-quvvat-
lovchi yordamchi instrument sifatida qo‘llanilishi lozim. 

XULOSA VA TAKLIFLAR
Noodatiy fikrlash kishilarning odatiy fikrlash tarziga nomuvofiq, g‘ayrioddiy fikrlashi, noodatiy usul va yo‘llar 

bilan xulosalar chiqarishi, vaziyatdan chiqishning hatto g‘ayritabiiy, ammo eng maqbul muqobillarini izlab 
topishi, masalalar va hodisalarga nisbatan doimo ijodiy fikrlash orqali yondashish ko‘nikmasidir. Har qanday 
kuchli iqtidor egasi noodatiy fikrlash mahsulidir. Odatiy fikrlash tarzi kishidagi iqtidorni yuzaga chiqarmaydi, 
uning ijodiy, intellektual va ilmiy salohiyatining rivojlanishiga to‘sqinlik qiladi.

Vaholanki, agar ularda noodatiy fikrlash ko‘nikmasi shakllantirilganda va bu boradagi intilishlar rag‘bat-
lantirilganda, mamlakatimizdagi fan va texnologiyalar sohasi bugungidan ko‘ra ancha yuksak marralarni zabt 
etgan bo‘lar edi [10].

Xulosa qilib aytganda, axloqiy tafakkur va axloqiy qaror qabul qilish kompetensiyasi shaxsning kognitiv, 
affektiv va ijtimoiy rivojlanishini integratsiyalovchi kompleks jarayon bo‘lib, uni rivojlantirishda axloqiy dilemma 
asosidagi reflektiv pedagogik texnologiyalar hamda sun’iy intellektga tayangan tahliliy yondashuvlar istiqbolli 
ilmiy yo‘nalish sifatida namoyon bo‘ladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

